
					এই পাতাটির মুদ্রণ সংশোধন করা প্রয়োজন। 
শেষরক্ষা ܔ
༄་་་
S.
নিবারণ । তা অবশ্য- তাকে তো আমরা ত্যাগ করতে পারি। নে । বিনোদ । আমার সমস্ত অপরাধ ক্ষমা করে তাকে যদি আমার ওখানে পাঠিয়ে দেননিবারণ। বাপু, আবার কেন পালকি-ভাড়াটা লাগবে ? বিনোদ । আপনারা আমাকে কিছু ভুল বুঝছেন । আমার অবস্থা খারাপ ছিল বলেই আমার স্ত্রীকে— তা যাই হােক— তাকে ত্যাগ করবার অভিপ্ৰায় ছিল না । এখন আপনারই অনুগ্রহে তো
DD quSB LL BDBDLD S ".
নিবারণ । বাপু, এ তো তোমার পোষা পাখি নয় । সে যে সহজে তোমার ওখানে যেতে রাজি হবে, এমন আমার বোধ হয় না ।
বিনোদ । আপনি অনুমতি দিলে আমি নিজে গিয়ে তাকে অনুনয় বিনয় করে নিয়ে আসতে পারি। নিবারণ । আচ্ছা, সে বিষয় বিবেচনা করে পরে বলব ।
[ প্ৰস্থান বিনোদ । বুড়োও তো কম একওঁয়ে নয় দেখছি। যা হোক এ পর্যন্ত রানীকে কিছু বলে নি বোধ
হয় |
চন্দ্ৰকাপ্তের প্রবেশ
বিনোদ । কী হে চন্দর ! তুমি এখানে যে ! চন্দ্ৰকান্ত । নিবারণবাবু এই বাড়িতে কী কাজে এসেছেন শুনলুম । আজ তারই ওখানে আমার খাওয়ার পালা পড়েছে, বুড়ো ভুলে গেছেন কি না খবর নিতে এসেছি । খিদে পেয়েছে । তুমিও বুঝি নিবারণবাবুর খোজে। এখানে এসেছ ?
বিনোদ । সে কথা পরে হবে । কিন্তু, তুমি পালা করে খােচ্ছ, তার মানে তো বুঝতে পারছি নে চন্দারদা !
চন্দ্ৰকান্ত । আর ভাই, মহা বিপদে পড়েছি । বিনোদ । কেন, কী হয়েছে ? চন্দ্ৰকান্ত । কী জানি ভাই, কখন তোদের সাক্ষাতে কথায় কথায় কী কতকগুলো মিছে কথা বলেছিলুম, তাই শুনে ব্ৰাহ্মণী বাপের বাড়ি এমনি গা-ঢাকা হয়েছেন যে, কিছুতেই তার আর নাগাল পাচ্ছি নে ।
বিনোদ । বলো কী দাদা ! তোমার বাড়িতে তো এ দণ্ডবিধি পূর্বে প্রচলিত ছিল না । চন্দ্ৰকান্ত । না ভাই, কালক্রমে কতই যে হচ্ছে, কিছু বুঝতে পারছি নে । বিনোদ । এখন তা হলে তোমার ছুটি চলছে বলে । জীবনে এই বোধ হয় ডোমেসটিক সার্ভিসে তোমার প্রথম ফালো ।
চন্দ্ৰকান্ত । হা রে, কিন্তু উইদাউট পে। । বিনু আমার দুঃখ তোরা বুঝতেই পারবি নে । তুই সেদিন বলছিলি, বিয়ে না করাটাই তোর মুখস্থ হয়ে গেছে। আমার ঠিক তার উলটাে । ঐ স্ত্রীটিকে এমনই বিশ্ৰী অভ্যোস করে ফেলেছি যে, হঠাৎ বুকের হাড়-কখানা খসে গেলে যেমন একদম খালি ঠেকে, ঐ স্ত্রীটি আড়াল হলেই তেমনি জগৎটা যেন ফাটা বেলুনের মতো চুপসে যায় ।
বিনোদ । এখন উপায় কী ? চন্দ্ৰকান্ত । মনে করছি, আমি উলটে রাগ করব । আমিও ঘর ছেড়ে তোর এখানেই থাকব । আমার বন্ধুদের মধ্যে তোকেই সে সব চেয়ে বেশি ভয় করে । তার বিশ্বাস, তুই আমার মাথাটি খেয়েছিস !
বিনোদ । তা বেশ কথা । কিন্তু আমাকে যে আবার শ্বশুরবাড়ি যেতে হচ্ছে । চন্দ্ৰকান্ত । কার শ্বশুরবাডি ? বিনোদ । আমার নিজের, আবার কার । চন্দ্ৰকান্ত । (সানন্দে বিনুর পৃষ্ঠে চপেটাঘাত করিয়া) সত্যি বলছিস বিনু ?

		 এই পাতা শেষ সম্পাদিত হয়েছে ১১:৫৪টার সময়, ২২ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

